
 

 

Gara Iddoo Aarsaatti – Iddoo Yaadannoo 
Guyyaa 2ffaa  QULQULLEESSUU FI YAADANNOO 

 
“Waaqayyo yommus Abraamitti mul'atee, Ani biyya kana sanyii keetiif nan kenna jedhe; Abraamis iddoo 
Waaqayyo isatti mul'ate sanatti iddoo aarsaa Waaqayyoof in ijaare.” Uma. 12:7.  
Qulqulleessuu fi Yaadannoo 
Iddoon aarsaa Macaafa Qulqulluu keessatti yeroo baay’ee iddoo Qulqulleessuu fi Yaadannoo bakka bu’a. Isaan 
kun walitti dhufeenya namni dhuunfaan duubaan Waaqayyoo wajjin qabu, waaqa dhugaa fi jiraataa beeksisuu fi 
waaqessuu nama dhuunfaa argisiisu. Iddoon aarsaa yeroo baay’ee mudannoo Waaqayyoo wajjin jireenya namaa 
keessatti dhiibbaa guddaa godhe yaadachuuf ijaarama. Yeroo Waaqayyo “waan ta’ee hin beekne” “waan 
uumamaan olii” yookiin “waan addaa” godhu namni gochaa Waaqayyoo isa jabaa kana fudhate isa irraanfachuu 
hin barbaadu, iddoo yaadannoo godhanii bakka itti Waaqayyo utuu hojjetuu argan kanatti iddoo aarsaa ijaaru.  
Yeroo Waaqayyo Uumama 12:7 keessatti lafa Kana’aaniin sanyii isaaf akka kennu Abrihaamitti dubbate 
Abrihaam achitti idoo aarsaa ijaare, sababni isaa wal quunnamtiin inni waaqayyoo wajjin godhe “kan durii irra 
caala.” Jireenya Abrihaamii fi sanyii isaa keessaa saba jabaa uumuuf abdiin Waaqayyo kenne caalee kan argame 
yeroo sana ture. Yeroo Yisihaq lafa onaa Geraariin keessa jooree burqaa bishaanii irratti namoota biyya sanaa 
wajjin wal lolaa ture Waaqayyo isaatti mul’atee “Ani Waaqayyo isa kan abbaa kee Abrahaam; ani sii wajjinan jira, 
ati immoo hin sodaatin! Garbicha koo Abrahaamiif jedhee sin eebbisa, sanyii kees nan baay'isa” jedhe. Uma. 26:24.  
Yisihaq quunnamtii Waaqayyoo kana iddoo aarsaa ijaaruudhaan yaadate, sababni isaa waaqayyoo wajjin wal 
quunnamuun isaa kun waan “uumamaan oliiti.” Waaqayyo kakuun abba Yisihaqiif galame darbee kakuu 
Yisihaqiif kenname ta’uu isaa jabeessuuf jecha jireenya Yisihaq keessatti toora uumamaa cabse. Yaaqoon ilmi 
Yisihaq ulfina Waaqayyo isa yeroo inni Esa’uu dura baqate isatti mul’ateef gara Beeteliin dhaqee idoo aarsaa ijaare 
(Uma. 35:3). Sababa wal quunnamtiin inni Waaqayyoo wajjin godhe sun “waan addaa” ta’eef Yaaqob achitti idoo 
aarsaa ijaare. Yeroo Waaqayyo nagaatti itti mul’atee biyya gara mo’ichaatti akka geggeessuuf waame gedi’oon 
inni sodaataan gammadee dinqifate. Gedi’oon achitti idoo aarsaa ijaaree maqaa isaas, Nagaan kan Waaqayyoo tiì 
jedhee moggaase; (A/Fir. 6:24) sababni isaa quunnamtiin inni Waaqayyoo wajjin godhe “nagaan ol” waan ta’eef.  
In Irraanfatin    
Namoonni baay’een hojii Waaqayyo jireenya isaanii keessatti godhe akka tasaa yookiin akka carraatti yeroo 
ilaalan, warri kaan immoo sochii Waaqayyoo fi waan inni humna isaanii keessatti hojjete in irraanfatan. Kun 
humna isaaniif bu’aa dabalu qaba, imltoonni fuula duratti imala jireenyaa godhan iddoo aarsaa amantoota kanaan 
ijaarameen in eebbifamu. Ellen Waayit akkas jetti, “Abrihaam fakkeenya bu’a qabeessa fuula keenya dura kaa’e. 
jireenyi isaa jireenya kadhannaa ture. Bakka dunkaana isaa dhaabbate cinatti iddoo aarsaa ijaaree namoota godoo 
isaa keessa jiran aarsaa ganamaa fi galgalaaf walitti waama. Yeroo dunkaanni isaa buqqifamu iddoon aarsaa achitti 
hafa. Kana’aanonni karaa sana irra darban Abrihaam irraa barumsa argatanii gara iddoo aarsa kana yeroo dhufan 
achitti Waaqa jiraataa waaqessu” (From Eternity Past, p. 76).  
Eebbi samii ati fuula duratti yaadachuu barbaaddu maal? Har’a iddoo aarsaa attamii Waaqayyoof ijaarta?  
Mee Waaqayyo Keenyatti haa dubbannu  

Sa’atii Kadhannaa (Daqiiqaa 30-45) 

Sagalee Waaqayootiin Kadhachuu - uumama 12:7 

 “Iddoo Waaqayyo isatti mul'ate sanatti iddoo aarsaa Waaqayyoof in ijaare.” 

“Iddoo aarsaa Waaqayyoof in ijaare”  

“Iddoo Aarsaa Ijaare” 
Waaqayyo guyyaa kana waan ati jireenya koo keessatti goote, yeroo ani karaa dogoggoraa irra ture attamitti akka 
ati giduu seentee na oolchite yaadachuun barbaada. Jaalala ayyaanaa ati anatti argisiifte yaadachuu fi 

galateefachuun barbaada. Gaarummaa kee, fi deebisee jireenya koo siif kennuu keessatti deebii ati anaaf kennite 
nan yaadadha. Ameen. 
“Gooftaadhaaf” 
Waaqayyo Gooftaa, galati, waaqefannaa fi of kennuun keenya kan maluuf si qofaadha. Waaqni akka kee jaallatu, 
garraamiin, obsaan, araara qabeessi, aango qabeessii fi fayyisuu fi gargaaruu barbaadu  kan biraan hin jiru. Yaa 
Gooftaa iji keenya sirra jira. Garaan keenya kan keeti. Jajannaa fi galateefannaan keenya si qofaafi, sababni isaa 
si qofaaf mala waan ta’eef! Ameen. 
“Isa Isatti Mul’ate” 
Abbaa, argamni kee yeroo hunda hamma nuyi hubannu caalaa naannoo keenya marsee jira. Ati karaa Macaafa 
Qulqulluu, karaa hafuura raajii, lallabaan, kadhannaadhaan yookiin nama biraatiin ofii kee nu barsiifteetta, of 
mul’isuu keef si galateefanna. Karaa Hafuura Qulqulluu argamuuf heyyamuu keef in gammanna, akka qodaa 
jiraataatti nu keessa akka buufattuuf si hafeerra. Nu keessaan ofii kee ulfeessi. Namoota naannoo keenyaa attamitti 
akka jaallannuu fi gara dhugaa keetti akka geggeesinu nutti argisiisi. Ameen. 
Yaadoota kadhannaa Dabalataa.  

Galataa fi hooqubaa: gaarummaa waaqayyoof, eebba isaa isa daarii hin qabneef galateefadhaa.  

Cubbuu himachuu: daqiiqaa muraasa dhuunfaatiin cubbuu isaanii akka himatan fi cubbuu sana dhiisuusaatiif 

waaqayyoon galteeffadhu.  

Qajeelfama: rakkoo yeroo Sanaa fi murtoowwan garaa garaatiif waaqayyoon ogummaa kadhadhu.  

Waldaa keenya: fedhii naannoolee fi addunyaatiif kadhadhu, (waraqaa xiqqoo gaaffii kadhannaa qabu 

qopheessi)  

Gaaffii xixiqqaa: gaaffii amantootaa,kan maatii, fi ollaatiif kadhadhu.  

Dhaggeeffadhuutii deebii kenni: sagalee deebii waaqayyoo dhaggeeffadhuutii galataa fi faarfannadhaan 

deebisi.  

Yaada Faarfanna Dabalataa   

Faarfannaa AG 7ffaa: Fayyisaa koof nan faarsa  (#343); Mooticha waaqessaa (#83); Gara burqaa kottu (#334) 

Faarfannaa kan biraa: onnee galteefatuun galata fidi; Eebba kee lakkaa’i.  
 


